
Málefni: Umsögn byggingarfulltrúa sveitarfélagsins Hornafjarðar vegna reglugerðar um 
(11.) breytingu á byggingarreglugerð nr. 112/2012.

1.gr.
Skilgreining stöðuhýsis skv. d-lið 1.mgr. 1.gr. er lík skilgreiningu starfsmannabúða skv. 
leiðbeiningum HMS við grein 6.11.8 byggingarreglugerðarinnar. Æskilegt væri að ganga úr 
skugga hvort um sambærilegt mannvirki er að ræða, og hvort starfsmannabúðir ættu einnig 
að falla undir tilkynningarskyldu. 

2.gr.
Í 2. mgr. 1.3.1.gr. kemur fram: „Flokkun mannvirkja nær til mannvirkjagerðar hvort sem um 
er að ræða nýbyggingu mannvirkis, breytingu á mannvirki, breyttri notkun þess, viðbyggingu 
eða niðurrifs.“ Æskilegt væri að tilgreina einnig flutning mannvirkja til samræmis við 1.mgr. 
9.gr. mannvirkjalaga 160/2010.

3.gr. 
„Á eftir 2. mgr. 2.3.1 gr. reglugerðarinnar kemur ný málsgrein, svohljóðandi: Mannvirkjagerð 
sem flokkast í umfangsflokk 1 skv. a-lið 2. mgr. 1.3.2. gr. er undanþegin byggingarleyfi en háð 
byggingarheimild leyfisveitanda sbr. 1. mgr. 2.3.2. gr.“ Bent er á að minniháttar 
mannvirkjagerð í umfangsflokki 1 skv. a-lið 2. mgr. 1.3.2. gr. getur einnig fallið undir 
tilkynningarskyldu eða undanþágu. 
Í 1. mgr. 2.3.1.gr. byggingarreglugerðar þar sem fram kemur „(...), sbr. þó 2.3.5.gr.“ ætti 
einnig tilgreina grein nr. 2.3.6.

7.gr.
Bent er á að skv. e-lið girðingar allt að 1,8 m að hæð á lóðarmörkum með samkomulagi 
beggja lóðarhafa, og girðingar sem eru allt að 1,8 m að hæð og eru ekki nær lóðarmörkum en 
1,8 m, eru undanþegnar byggingarleyfi, byggingarheimild og tilkynningarskyldu. Hins vegar, 
skv. orðalagi „Ennfremur girðingar eða skjólveggir sem eru nær lóðarmörkum en 1,8 m og 
eru ekki hærri en sem nemur fjarlægðinni að lóðarmörkum“, falla umfansminni girðingar, t.d. 
1,1 m háar sem standa 1m frá lóðarmörkum undir heimildarskyldu. 

8.gr.
Í tillögu að 2.3.6.gr. í 2. msl. 2. mgr. kemur fram að „Með tilkynningum skulu fylgja 
aðaluppdrættir og greinargerð löggilds hönnuðar.“ Skv. g-lið 1.mgr. sömu greinar teljast 
breytingar á lögnum tilkynningarskyldar. Æskilegt væri að breyta ofangreindu orðalagi og 
ekki krefjast aðaluppdrátta, heldur viðeigandi hönnunargögn þar sem gerð er grein fyrir 
breytingu. 



8.gr.
Í tillögu að 2.3.6.gr. byggingarreglugerðar í 2. málslið 3. mgr. kemur fram að „Hafi 
byggingarfulltrúi þó ekki gert athugasemdir við tilkynnta framkvæmd innan þriggja vikna frá 
móttöku tilkynningar telst hún staðfest og er þá heimilt að hefja framkvæmdir.“ 
Skv. 1. málslið 2. mgr. sömu greinar er það hlutverk byggingarfulltrúa að staðfesta móttöku 
tilkynningar, staðfesta að mannvirkjagerð falli undir 1. mgr. og að hún samræmist skipulagi. Í 
skýringum við þessa grein kemur fram að byggingarfulltrúa sé veittur tiltekinn frestur til að 
gera athugasemdir við tilkynnta mannvirkjagerð, en að honum liðnum teljist það jafngilt 
staðfestingu leyfisveitanda ef engar athugasemdir berast. Þetta orðalag getur skapað hættu 
á því að framkvæmdir sem eru umfangsmeiri eða brjóta í bága við skipulagsskilmála séu 
heimilaðar án aðkomu sveitarfélags. Ráðuneytið verður einnig að taka tillit til stjórnsýslu í 
minni sveitarfélögum þar sem byggingarfulltrúar eru án aðstoðarmanna, og bréf eru 
móttekin af þjónustufulltrúa. Æskilegt væri að breyta orðalagi þannig að ágreiningslaust 
komi fram að um móttöku byggingarfulltrúa á tilkynningu er að ræða. 

11.gr. 
Í skýringum fyrir 11. gr. kemur fram að það ætti ekki að vera á forræði leyfisveitenda á hvaða 
formi aðaluppdrættir eru. Æskilegt væri að skoða hvort til að ná þessu markmiði þurfi einnig 
að breytta 1. mgr. 4.2.3.gr. byggingarreglugerðar, en þar kemur fram: „Öllum uppdráttum 
skal skila, samkvæmt ákvörðum leyfisveitanda, á haldgóðum pappír eða á rafrænu formi.“
Einnig bendum á að í tengslum við umhverfismarkmið og breytingu yfir í rafræna stjórnsýslu 
sveitarfélaga væri æskilegt að hægt verði að krefjast þess að gögn berist einungis á rafrænu 
formi. 

24.gr.  
Æskilegt væri að skoða hvort heimild til að skila aðeins þeim hluta aðaluppdrátta sem sýna 
breytingar geti náð einnig til tilkynningarskyldra framkvæmda . 

